
, Leser wil die week
weet oor 'n kind wat
die huis wil oorneem en
dan vir ma 'n woonstel
agter aanbou. Ma (80)

kan in die woonstel woon, die kind be-
trek die huis en sal vir ma sorg, sodat sy
“nie ouetehuis toe hoef te gaan nie”.

Voor ek by die finansiéle argumente
kom, iets oor ouetehuise en versorging
van bejaardes. Ek verstaan nie mense se
vrese vir - of kinders se subtiele dreige-
mente met - ouetehuise nie. Die inwo-
ners wat daar sit en oud en swak lyk, is
oud en swak. Dis die ouderdom wat hul-
le so maak, nie die ouetehuis nie. Die
ouetehuis bied versorging, juis omdat
hulle verswak 1is.

Kinders wat werk en eie kinders het,
moenie opgesaal sit met die versorging
van oumense ook nog nie. Quers moet
dit nie van hul kinders verwag nie. Dis
onbillik. En kinders moet dit nie aanbied
nie. Die een of ander tyd raak daardie
oumens 'n las wat jou leefruimte begin
inkort. Dit veroorsaak wrywing wat almal
op die ou end ongelukkig het.

Die ouma-woonstel aan ma se huis vir
ma en die kind wat dan die huis betrek,
het na my mening in elk geval meer van
'n finansiéle motief as 'n versorgingsmo-
tief. My baard is grys genoeg om te kan
sé, ek het oor jare genoeg voorbeelde ge-
sien om dié stelling te kan maak.

My raad aan die leser vandeesweek
was, hou jou huis. As jy besluit jy raak te
swak, gaan dan gerus na ’'n goeie ouete-
huis waar jy professionele mense het wat
jou kan versorg. Jy kan dan die huis ver-
huur en die inkomste gebruik om jou te-
huis se huur en versorging deur profes-
sionele mense te kan betaal.

Om die huis nou aan die kind oor te
dra, gaan hereregte betaalbaar maak. Jy
gaan ook geskenkbelasting moet betaal
teen 20% van die markwaarde van die
huis as jy dit net “gee”. En jy is 'n bate
kwyt.

Hou jy die huis in jou naam, maar
woon in die woonstel, terwyl die kind en
gade in die huis woon, gee jy ook 'n

Loop lig vir die

‘ouma-woonstel’

(Gaan eerder na ‘n goeie ouetehuis waar professionele mense jou kan versorg

groot deel van jou primére woningkor-
ting op kapitaalwinsbelasting (KWB) by
dood prys.

As jy regtig dié pad wil loop, hou die
huis in jou naam en laat die kind vir jou
'n woonstel aanbou op sy of haar koste.
Jy sal steeds met 'n moontlike KWB-pro-
bleem by dood sit, maar jy hou beheer
van jou bate.

En as dit die dag vir die kind nie meer
so gerietlik is om vir ma te versorg nie,
kan jy terugval daarop. Moenie die waar-
de van finansi€le onathanklikheid, veral

in 'n mens se oudag, onderskat nie. Dis
al hoe jy jou selfrespek behou.

By dood sal die huis in jou boedel val
vir boedelbelasting, maar as aan drie
voorwaardes voldoen is, kan die waarde
van die woonstel (geld vir enige verbete-
ringe) atgetrek word. Die woonstel moes
aangebou gewees het terwyl ma nog le-
we, met ma se toestemming en dan moet
die huis na daardie kind verert. Kry tog
maar die dinge op skrif.

Maak net seker dat die woonstel se
aanbou nie 'n voorwaarde is vir die be-

making van die huis nie. Enige ooreen-
koms wat testamentére bemakings pro-
beer reél, is ongeldig in ons reg. Die reg
tot testeervryheid oor jou bates behou jy
tot die dag dat jy stert.

B Nico van Gijsen, ’n gesertifiseerde fi-
nansiéle beplanner en belastingpraktisyn,
IS besturende direkteur van Finlac en ’n
lid van Fisa. Lesers kan navrae aan hom
stuur deur te skryf aan Raad met jou
Rande, Posbus 8422, Johannesburg 2000
of nico@finlac.com; Twitter: @Nicovangij-
sen.

